JON - - DRC MASHI HEBREW BIBLE and MASHI GREEK

Munkwa munene oku barhumisi ba Yezu na Ekleziya
Bakolaga na C.D.P.C.L., Bukavu bulya omu EBIBLIYA NTAGATIFU,
Verbum Bible, Kinshasa 1992, rhudomire binwa binji bya mashi

YONA i

Enshokolezi

Ecitabu ca Ybéna cimanyisa akalamo k'omulébi Yéna wali mwabiranyi. Burhanzi alonza okuleka omukolo
gwage na buzinda avuga Nyamuzinda omunkwa bulya d&mukolo gwage gwagezire bwinja.

Eci citabu cilonza Yéna abé Iwiganyo kuli Israheli walahiraga okuyunjuza omukolo gwéage gw'okuyigiriza
amashanja g'abapagani Akanwa ka Nnamahanga. Eci citabu cirhuyéresire muntu muguma waderhagwa
Yéna, Nyamuzinda arhumaga mpu abé mwigiriza ornu cishagala cinene c'abapagani ciderhwa Ninive.
Yéna alahira okujira ogwo mukolo.

Amashanja g'abapagani gayishihamagalwa na Nnamahanga lyo gacungulwa. Ab'omu Ninive,
abayishirhenga omu bugoma n'okuhungama ebyaha byabo bali Iwiganyo Iw'amashanja g'abapagani
gayishigalukira Nyamuzinda w'okuli.

Yo6na agaywa ha Nyamuzinda. Ci kwéne amuha olwiganyo Iw'omurhi gumera n'okuylma duba duba, lyo
akengéra obwonjo bunene bwa Nndmahanga.

EBIRIMWO

1. Okuhamagalwa kwa Ydéna n'okushenga kwége: cigabi 1-2

2. Okuhongoka kwa Ninive n'obwonjo bwa Nnamahanga: cigabi 3

3. Okuciduduma kwa Ydna n'ishuzo lya Nndmahanga: cigabi 4

1

Yéna arhenguha omukolo gwéage

'Akanwa ka Nnamahanga kanacirhindakwo Y6na mwene Amitayl erhi: 2 «Yimuka, oje e Ninive,
cishagala cinene, obabwire oku obubi bwabo bwahisire emunda ndi». * Yona ayimuka, agwarha enijira,
y'okuyakira Nnamahanga erhali hofi, e Tarsisi. Anaciyandagalira e Yope abugana obwérho bwaja e
Tarsisi; abahyulira enjira, aja omu bwarho boshi nabo kuhika e Tarsisi®, kuli na Nnamahanga Ci
Nnadmahanga az(sa omuh(si n'‘omulaba munene omu nyanja, ciru obwérho bwalinzitwikamwo.
® Abashana bagera- mwo omusisi, ngasi muguma acikumba omuzimu w'emwabo, banarhogeza emishoko
yabo omu nyanja mpu Iyo bayanguha. Ci larha wani Yéna erhi anayandagalire aha nteberhebe
y'obwarho, agwishire, aj'iro. ® Omukulu w'o- bwarho anammuyegera amuzdsa, amubwira erhi: «Cirhumire
ogweshlre’? ZlOka, ocikumbe Nyamuzinda wawe®. Nkaba Nyamuzinda arhukengéra, rhu-rhagifa.»

"Okubundi babwirana, mpu: «Rhuyeshe ecigole, lyo rhumanya ndi odwirhe obu buhanya. Bayesha
ecigole, n'ecigole cagwarha Yona. ®Okubundi bamubwira, mpu: «Rhubwire ihanja lici olikwo, ngahi
warhenga, oli wa ngahi, oli wa mutala muci?» Anacibashuza, erhi: °«Ndi Muyahudi, Nyamuzinda
mparamya, Lulema w'empingu n'igulu, owalemaga enyanja n‘obudaka.» '° Aho, abashana bay6boha,
bamudésa, mpu: «Bici cbyo waji2|rel» Balikola bamanyire oku kuyéka ajayadka Nyamuzinda, bulya ali erhi
amabarhondéreza emyanzi yage. * Bamuddsa, mpu: «Kurhi rhwakujiraga obwo lyo eyi nyanja e-rhila?»
Bulya amishi galikola gali gayimukanana kulusha. '2 Abashuza, erhi: «Muntdle, munkwébe omu nyanja,
lyo enyanja erh(za. Bulya mmanyire oku nie ntumire ogu mulaba munene gwaz(ka.» '3 Abashana
bavugama obwarho mpu baje oku burhambl ci kwaba kurhamira busha, bulya enyanja erhazigaga
bayisa, emivumba yaluga kulusha. * Okubundi bashenga Nyamuzinda, bade-rha, mpu: «Waliha
Nyamuzinda, kurhi rhwankafulumuka olufu-nyanja rhule-kifa enyanya ly'oyu muntu! Orharhubarhuzagya

#1.3 : Yéna ayasire bulya arhalisimire Nnamahanga abere abantu b'e Ninive obwonjo. Obu bulébi bwoshi bwalonza
okurhuyigiriza oku ngasi muntu yeshi oyémera Nnadmahanga n'okuciyulinjuza ebyaha byage, Nyamuzinda
anamubére obwonjo. Yona yehe alimanyire mpu erhi ankaja eTarsisi, Nnamahanga arhankacimubandana,
arhankanammurhuma mpu ajiyigiriza e Ninive. - «Tarsisi»; emw'Ahahebraniya kuli kuderha «ebuhero bw'igulu.

®1.6 5-6: Abo bashana bakagiharamya ba-nyamuzinda b'obwihambi. Yéna, yeki, akagiharamya Nyamuzinda w'okuli:
Nyamub&ho.



empanga nyéru-kwéru, bulya wene, we Nyamuzinda, oku olonzize kwo onajira.» *>Bagwarha Y6éna,
bamu- kwéba omu nyanja, okuhandi enyanja yarhtiza. *® Abo bantu banacirhungwa n‘obwdba embere za
Nyamuzinda, bamurherekéra enterekéro banahiga emi-gabo.

Yéna acunguka

! Nnamahanga anacirhuma omufi munénéné, amirangusa Yona. Yéna ajira nsiku isharhu na madufu
asharhu omu nda y'enfi. >Mw'eyo nda y'enfi, Yona ayakiiza Nnamahanga Nyamuzinda wage, aderha,
erhi:

3«Amango nalihanyagire, nayak(zize Nyamuzinda, ananshuza. Amango nali ekuzimu, nayak(zize,
wanayumva izu lyani.

*Walinkwébire omu ntuli, omu muhengere gw'enyanja, emivumba y'enya-nja yalingosire. Emilala
yawe yoshi n'endimi zawe byanyandagalira-kwo.

°Go mango nadesire, nti: «<xNamarhenga omu masu gawe, kurhigi naciloléreze aka-Nyamuzinda kawe
kimana?»

® Amishi galingosire kuhika emumiro, entuli yalingosire, emihulula y'erwishi yalinfukafusire irhwe.

7Emuhengere nalinyadagalire, nahamikirwa ekuzimu. Ci kurhenga omu bulumba washubinyinamula,
Nndmahanga Nyamuzinda wani.

8 Oku omurhima gwani guli gwashlbuka nakengéra Nyamuzinda, n'omusengero gwani gwahika
emunda oli, omu burhwéli bwawe bwi-méana.

9 Bala barherekéra abazimu, bone bacihegeza iragi lyabo.

°Ci niehe kuyimba nayimba omwishingo gwani, nayunjuliza ebiragane nakuijirire. Bulya we
Nyakasane Muciza wéni.»

" Buzinda Nnamahanga arhegeka wanfi okugendishalira Yéna oku cikwi c'enyanja.

Ab'e Ninive baciylnjuza na Nyamuzinda abababalira



! Akanwa ka Nnamahanga kanacirhindakwo Y&na obwa kabirhi, erhi: 2 «Yimuka, oje e Ninive, cishagala
cinene, obabwire ebi nikubwira.» °Yona anaciyimuka, aja e Ninive nk'oku Nnamahanga analidesire.
Oma-nyage oku Ninive ali munene: olurhali lugendo Iwa nsiku isharhu lurhanka-rhumire omuntu amuy(sa
amugeramwo. * Yona anacihira njira, alambagira omulegerege gwoshi. Akajahamagaza n'okuderha, erhi:
«Hacisigire nsiku ma-kumi ani, Ninive ahongoke.» ®>Engabo ya Ninive yanaciyeméra Nnamahanga,
gahuluza n'‘okuldlika okucishalisa, yanayambala sunzu, kurhenga oku mukulu kuhika oku murho.

Omwanzi gwahikakwo mwami we Ninive, aziklka oku ntebe yage, ahogola ecishali cage, acibwika
zunzu, acibwalika n'omu luvu®. " Okuhandi balalika muli Ninive yeshi, oku irhegeko lya mwaml haguma
n‘aba-rhambo, mpu: «Abantu boshi, n'ebintu ntdye okozagye amishi erhi biryo eka-nwa. Muyambale
sunzu, muhardmye munashenge Nyamuzmda obwonjo oku byaha binyu, muleke okuhimba kwinyu kubf,
muleke ebigalugalu by'amaboko ginyu. Ndl omanylre erhi Nn&mahanga arhankashukira ashube
okuboko, aleke obukunizi bwage arhuydkole?» *° Nnamahanga abona oku badwirhe batabataba mpu lyo
bahindula engeso zabo. Lero ashukira, arhacibarhumiraga obuhanya ali amahiga oku abarhumira.

Ecifufu ca Yéna n'ishuzo lya Nyamuzinda

'Erhi Nnamahanga aba amababalira Ninive, ebyo byashologorha Yo&na hofi kuciniga n'oburhe.
Anamyakuza erhi: «Ntarhenga omu iderhero, waliba! K'arhali birya naderhaga erhi nciri omu cibugo
cirhu ebi! Co cana-rhumaga ncilibirhira kuhika e Tarsisi, bulya nalinydsire mmanyire oku we Nyamuzinda
w'obwonjo n'ow'olukogo, orharuklza, we mugale mwimana, Orhakwirirwa bubi. * Mashi Yagirwa, mpéka
buno, yanka guno mdka, bulya olufu Iwo lukulu aha kalamo emwani buno». 4Nnémahanga amushuza
erhi: «Cici cirhumire wakaliha okungan'aho?» >Yona arhenga muli cirya cishagala, aciyungulira
ebushoshokero bw'iziba, aylibakayo ecifumba, adékerera, ali-ngliza ebyaba omu cishagala. ® Okuhandi,
Nn&mahanga amumezaho olubonobono, Iwakula Iwakamuijirira ecihdho, lwakamucikirira omu malibuko.
Ydna asima bwenéne olwo lubonobono. ' Ci kwéne erhl bugendica sézi, lukula arha-nda, Nndmahanga
ageza shumbwe muli lulya lubonobono, IwanaC|yuma E-rhi izOba lishoshéka, Nyamuzinda azlisa empdsi
yaybca, lirya izOba lyabasha- kwo Y6na, okuhandi ajogonokerwa. Kandi acifinja olufu, aderha, erhi: «Aye!
Okufa kwo kukulu aha kulama ntya». *Nnamahanga amushuza, erhi: «Cankarhuma wadwira omu nda
nk|b|r| olwo lubonobono obérire burhe, ka lwawe?» Naye, erhi: «Yagirwa, kurhi ntankaba burhe mashi!»
Nnamahanga ashubirira, amubwira, erhi: «W'oyu, olubonobono orhakoleraga orhanaluyuhiriraga, luli
lwakuvuna, budufu buguma Iwameraga, budufu buguma Iwayum|re ! Nani nie obwinage oku ntankafa
mungo kuli Ninive, ecishagala cinene cirimwo bihumbi igana na makumi abirhi, ciru na kulusha, ga bantu

barhishi okulyo kwébo, barhishi okulembe kwébo, cirimwo n'abuso bw'ebintu!»

3.6 5-6 : Ebyo binwa birhuyéresire okurhashushana kwa bene Israheli barhaciyunjuzagya n'abantu b'e Ninive. Bohe
baciyunjuzize amango bayumvagya enyigirizo za Yona. Okuyambala sunzu n'okuciibwalika omu luvu: cimanyiso ca
buciylnjuze.

